
ᐅᓐᑌᕆᐅ ᐃᔥᑯᑌ ᑲᐸᒥᓇᒧᐧᐊᒡ ᐅᐸᑭᑎᓇᓇᐧᐊ ᐧᐃᓐᑕᒪᑫᐧᐃᓐ ᑲᐊᐸᒋᑐᐧᐊᒡ 
ᐊᔾᑦᕋ ᐧᐊᓐ ᓄᐱᒪᑲᒥᒃ ᑕᔑᑫᐧᐃᓇᓐ ᐊᓄᑭᐧᐃᓐ    

  

ᐊᔾᑦᕋ ᐧᐊᓐ ᓄᐱᒪᑲᒥᒃ ᑕᔑᑫᐧᐃᓇᓐ ᐊᓄᑭᐧᐃᓐ ᑭᑲᐧᑫᑌᐧᐊᒃ ᐁᐧᐃᐃᔥᐸᑭᓐᑕᒪᑫᐧᐊᒡ 
ᑲᐃᓇᑭᓐᑕᒪᑫᐧᐊᒃ ᐃᔥᑯᑌ ᑲᐧᐊᓴᑯᓀᒋᑲᑲᓂᐧᐊᒃ.  

ᑫᔭᐱ ᓇᓇᑕᐧᐃᑭᑫᓐᑕᓐ. 
    
ᐊᔾᑦᕋ ᐧᐊᓐ ᓄᐱᒪᑲᒥᒃ ᑕᔑᑫᐧᐃᓇᓐ ᐊᓄᑭᐧᐃᓐ ᑭᐃᔑᒧᔥᑭᓀᐱᐃᑫ ᐅᓐᑌᕆᐅ ᐃᔥᑯᑌ ᑲᐸᒥᓇᒧᐧᐊᒡ 
ᒋᐃᐸᑭᓐᑕᒪᑫᐧᐊᒡ ᑲᐃᓇᑭᓐᑕᒪᑫᐧᐊᒡ ᒪᑭᐧᔕ $0.41 ᑕᓱᑭᓯᔅ ᒥᓂᑯᒃ ᒋᔑᓇᓐᑲᑭᑕᒪᑲᓂᐧᐊᒃ ᑲᐃᔑᑲᐯᔑᓇᓂᐧᐊᒃ 
ᐊᐱ ᐊᓂᒪᑕᑭᓱᒡ ᒪᑯᑭᓯᔅ 1, 2014 ᑭᑭᓄᐧᐃᓄᐧᐊᒃ. ᑯᑕᑭᔭᒃ ᑲᐊᐸᒋᑐᐧᐊᒡ, ᑕᑯ ᐊᓄᑭᐧᐃ ᐱᒥᐧᐃᒋᑫᐧᐃᓇᓐ, 
ᒪᑭᐧᔕ ᑫᐧᐃᓇᐧᐊ ᑕᓇᑲᑭᑕᒪᐧᐃᑲᓂᐧᐃᐧᐊᒃ.  
 
ᒥᑕᔥ ᑲᑭᐅᓐᒋ ᑲᐧᑫᐧᑌᓇᓂᐧᐊᒃ ᓇᓐᑲᑭᒋᑫᐧᐃᓐ ᐯᐸᑲᓐ ᑲᓂᔑᓭᒃ ᔓᓂᔭᑫᐧᐃᓐ (ᑲᔦ ᑯᑕᑭᔭᓐ ᑲᐅᓐᒋᑭᓐ ᐧᐁᐧᐁᓂ 
ᒋᔑᓭᒃ ᐃᓇᑭᓐᑕᒪᑫᐧᐃᓐ),  
 

ᐅᓐᑌᕆᐅ ᐃᔥᑯᑌ ᑲᐸᒥᓇᒧᐧᐊᒡ ᐅᑭᐅᓇᑐᓇᐧᐊ ᒋᒪᐧᐊᒋᐃᐧᐁᓇᓂᐧᐊᒃ  
ᐅᓐᑌᕆᐅ ᐃᔥᑯᑌ ᑲᐸᒥᓇᒧᐧᐊᒡ (OEB) ᑕᓇᑐᒥᐧᐁᐧᐊᒃ ᒋᑕᔑᓐᒋᑲᑌᓂᒃ ᐊᔾᑦᕋ ᐧᐊᓐ ᓄᐱᒪᑲᒥᒃ ᑕᔑᑫᐧᐃᓇᓐ ᐊᓄᑭᐧᐃᓐ 
ᑲᑭᐱᔑᑲᐧᑫᐧᑌᒡ. ᓂᐧᐃᓇᓇᑲᒋᑐᒥᓐ ᑭᔥᐱᓐ ᑌᐧᐯ ᐅᐅᒪ ᐊᓄᑭᐧᐃᓂᒃ ᑲᐱᒥᓂᔕᐊᒧᐧᑫᓐ ᐅᑕᓄᑭᐧᐃᓂᐧᐊ ᑲᐃᓇᑯᓂᑫᐧᐊᒡ 
ᐅᓐᑌᕆᐅ ᐃᔥᑯᑌ ᑲᐸᒥᓇᒧᐧᐊᒡ. ᐊᐱ ᑕᔥ ᑭᐃᔥᐧᑲ ᑕᔑᓐᑕᒪᑲᓂᐧᐊᒃ, ᒥᐊᐱ ᑫᐅᓀᓐᒋᑲᑌᒃ ᑲᑭᐱᔑ ᑲᐧᑫᒋᒪᑲᓂᐧᐃᐧᐊᒡ 
ᐊᓐᑕᑭᓐᒋᑫᐧᐃᓂ.  
 
ᐅᓐᑌᕆᐅ ᐃᔥᑯᑌ ᑲᐸᒥᓇᒧᐧᐊᒡ ᐧᐃᓇᐧᐊ ᐯᔑᑯ ᑎᐱᓇᐧᐁ ᐱᒥᐧᐃᑕᒪᓱᐧᐊᒃ ᐅᐅᒪ ᐊᓄᑭᐧᐃᓂᒃ. ᓂᓇᐧᐃᑦ ᓂᑐᓀᓐᑕᒪᑫᒥᓐ 
ᑲᐃᔑᐧᐊᐸᓐᑕᒪᒃ ᐧᐁᐧᐁᓂ ᒋᔑᓭᒪᑲᒃ ᒥᓯᐧᐁ ᐸᐸᒥᓯᐧᐃᓂᒃ. ᓂᐱᒥᐧᐃᒋᑐᒥᓐ ᒋᒥᓄᓭᒃ ᑲᓂᐱᒥ ᔓᓂᔭᑫᒪᑲᒃ ᑲᔦ ᐧᐁᐧᐁᓂ 
ᒋᐱᒥᐊᓄᑭᒪᑲᓂᒃ ᐃᔥᑯᑌᓂ ᑲᐅᓐᑎᓂᑫᑕᒪᑫᐧᐊᒡ ᑕᑯ ᑲᔦ ᐧᐁᐧᐁᓂ ᒋᐃᓇᑭᓐᑕᒪᑫᐧᐊᒡ. 
 
ᑭᑫᓐᑕᓐ ᑫᓂᑐᒋᑲᑌᒃ  
ᑭᑎᓀᓐᑕᑯᔅ ᒋᑭᑫᓐᑕᒧᐃᑯᔭᓐ ᐅᐅᐧᐁ ᑲᑭᒧᔥᑭᓀᐱᐃᑫᓇᓂᐧᐊᒃ ᑲᔦ ᑫᑭᓐ ᒋᐸᐸᒥᓯᔭᓐ ᑫᐊᓂᔑᒋᑲᓂᐧᐊᒃ. ᑭᑕᐃᔑᒋᑫ 
ᐅᐅᐧᐁ: 

• ᔐᒪᒃ ᓇᓇᑲᒋᑐᓐ ᐊᔾᑦᕋ ᐧᐊᓐ ᐅᒧᔥᑭᓀᐱᐃᑲᓐ ᑲᑭᐊᑐᐧᐊᒃ ᐅᓐᑌᕆᐅ ᐃᔥᑯᑌ ᑲᐸᒥᓇᒧᐧᐊᒡ ᒪᒪᑲᑕᐱᑯᒃ 
ᒋᐧᐊᐸᒋᑲᑌᒃ; 

• ᐅᔑᐱᐅᑎᓱᓐ ᒋᐸᐱᒋᓂᔕᐊᒪᑯᔭᓐ ᐅᓐᑌᕆᐅ ᐃᔥᑯᑌ ᑲᐸᒥᓇᒧᐧᐊᒡ ᐅᑎᐸᒋᒧᐧᐃᓂᐧᐊ ᐊᓂᓐ ᐁᓂᐱᒥᐃᔑᒋᑫᐧᐊᒡ; 
• ᐊᐱ ᑭᑭᔑᐅᓀᒋᑲᓂᐧᐊᒃ, ᓇᓇᑲᒋᑐᓐ ᐅᓐᑌᕆᐅ ᐃᔥᑯᑌ ᑲᐸᒥᓇᒧᐧᐊᒡ ᐅᑐᓀᑕᒧᐧᐃᓂᐧᐊ ᑲᔦ ᐧᐁᑯᓀᓐ ᐅᒋ 

ᒪᒪᑲᑕᐱᑯᒃ. 

ᑭᔥᐱᓐ ᑫᑭᓐ ᐧᐃᑕᐧᑭᔭᓐ (ᑲᒪᐧᐃᓀᔥᑭᑫᒡ) ᐅᐅᒪ ᑲᐱᒥᐅᓀᒋᑲᑌᒃ, ᑭᑕᐊᓐᑐᑕᒪᐧᐊᒃ ᐅᓐᑌᕆᐅ ᐃᔥᑯᑌ ᑲᐸᒥᓇᒧᐧᐊᒡ ᒋᐧᐸ 
10 ᑭᔑᑲ ᑲᑭᐃᔥᐧᑲ ᐸᑭᑎᓂᑲᑌᒃ ᐧᐃᓐᑕᒪᑫᐧᐃᓐ ᑫᒪ ᑭᔑᑲ ᑲᑭᐅᓇᒋᑲᑌᒃ ᒋᔑᒋᑲᓂᐧᐊᒃ, ᑭᔥᐱᓐ ᑐᑕᓯᐧᐊᓐ ᐅᐅᐧᐁ, ᒥᐱᑯ 
ᑫᐃᔑᒪᒋᑐᐧᐊᒡ ᒋᑕᑯᓂᑯᓯᐧᐊᓐ, ᑫᒪ ᑲᐧᐃᓐ ᐊᐧᐊᔑᒣ ᑲᐱᐧᐃᓐᑕᒪᑯᓯᓐ ᑫᓂᔑᒋᑲᓂᐧᐊᒃ. ᑭᔥᐱᓐ ᐃᐧᑕᐧᑭᓯᐧᐊᓐ 
ᒪᐧᐃᓀᔥᑭᑫᐧᐃᓂᒃ ᔕᑯᒡ ᑕᔥ ᐸᑯᓭᓐᑕᒪᓐ ᒋᐧᐃᓐᑕᒪᐧᐊᐧᑕ ᒣᐧᑲ ᑭᐱᒥᑕᔑᓐᒋᑫᐧᐊᒡ, ᐱᓴᓐ ᐃᑯ ᑲᐱᒋᓂᔕᐊᓐ ᑭᑐᔑᐱᐃᑲᓐ, 
ᒋᑕᑯᓂᑲᑌᒃ ᒣᐧᑲ ᑭᑕᔑᓐᒋᑲᓂᐧᐊᒃ. 
 
ᐅᓐᑌᕆᐅ ᐃᔥᑯᑌ ᑲᐸᒥᓇᒧᐧᐊᒡ ᑲᐧᐃᓐ ᐅᑲᑎᐸᐊᓯᓇᐧᐊ ᒥᓂᑯᒃ ᑫᐸᓇᒋᒋᑲᓂᐧᐊᒃ ᑲᐧᐃᑕᔑᒋᑲᓂᐧᐊᒃ ᐊᓂᔥ ᐧᐃᓐ ᐊᔾᑦᕋ 
ᐧᐊᓐ ᐁᒧᒋ ᐊᓐᑐᑕᒪᑫᒡ ᐁᑭᐃᑭᑐᒡ ᐁᑕᑯ ᑲᐃᔑᓭᒃ ᑲᐧᐃ ᓇᓐᑭᓂᑲᑌᒃ ᐃᓇᑭᓐᑕᒪᑫᐧᐃᓐ ᐃᐃᒪ ᑲᐃᓇᑌᒃ ᑲᐸᒥᓇᒧᐧᐊᒡ 
ᐱᒥᓂᔕᐃᑫᐧᐃᓂ. 
 
ᑫᔭᐱ ᑭᑫᓐᑕᓐ 
ᑲᐧᐃᐊᓐᑕᒋᑲᓂᐧᐊᒃ ᐃᓇᑭᓐᒋᑫᐧᐃᓐ ᑭᐅᓐᒋᑲᐧᑫᐧᑌᓇᓂᐧᐊᓐ ᐊᔾᑦᕋ ᐧᐊᓐ ᐃᔥᑯᑌ ᐧᐊᓴᑯᓀᒋᑫᐧᐃ ᐸᒥᓂᑫᐧᐃᓐ. ᑕᑯᐱᐃᑲᑌ 
ᒥᓂᑯᒃ ᑲᐅᓐᒋᐊᐸᒋᑐᔭᓐ ᐃᔥᑯᑌ -- ᒥᐃᐧᐁ ᐯᔑᒃ ᒪᒪᐤ ᓇᓇᓐ ᑫᑯᓇᓐ ᑲᑕᑯᐱᐃᑲᑌᑭᓐ ᑭᑎᔥᑯᑌ ᒪᓯᓇᐃᑫᐧᐃᓂᒃ. 
ᐁᓇᑭᑕᓱᓀᔭᒃ ᐅᐅᐧᐁ ᐅᓇᒋᑫᐧᐃᓐ EB-2013-0142. ᑫᔭᐱ ᐧᐃᑭᑫᓐᑕᒪᓐ ᐅᐅᐧᐁ ᑕᔑᓐᒋᑫᐧᐃᓐ, ᓇᓇᑕᐧᐊᐸᑕᓐ ᑫᑐᑕᒪᓐ 
ᐧᐃᐅᔑᐱᐃᑫᔭᓐ ᑫᒪ ᐧᐃᒪᐧᐃᓀᔥᑭᑫᔭᓐ, ᑫᒪ ᐊᓐᑕᐧᐁᑕᒪᓐ ᒪᓯᓇᐃᑲᓇᓐ ᑲᓂᔑᐧᐊᐧᐃᓐᑌᑭᓐ ᑭᐱᒥᑕᔑᓐᑌᓐᒃ ᐅᐅᐧᐁ 
ᐊᐸᒋᑐᓐ ᑲᐊᐸᑕᒃ ᒧᔥᑭᓀᐱᐃᑲᓐ ᑲᓂᐱᑌᐱᐃᑲᑌᑭᓐ ᐅᓐᑌᕆᐅ ᐃᔥᑯᑌ ᑲᐸᒥᓇᒧᐧᐊᒡ ᒪᒪᑲᑕᐱᑯᒃ 
ᑲᐃᔑᐊᑐᐧᐊᒡ: www.ontarioenergyboard.ca/notice. ᑲᓄᓂᑯᒃ ᑲᔦ ᑲᑕᓇᓄᑭᐧᐊᒡ ᐃᐃᒪ 1-877-632-2727 ᑫᑯᓐ 
ᐧᐃᑲᐧᑫᐧᑌᔭᓐ.  
 
ᑲᐅᔑᐱᐃᑲᑌᒃ ᑲᐧᐃ ᑕᔑᓐᑌᒃ ᐊᓐᑐᑕᒪᑫᐧᐃᓐ 
ᑲᐊᐱᑕᒪᑫᐧᐊᒡ ᐧᐃᐃᔑᒋᑫᐧᐊᒃ ᐁᐧᐃ ᐅᔑᐱᐃᑫᐧᐊᒡ ᑲᐧᐃ ᑕᔑᓐᑌᒃ ᐅᐅᐧᐁ ᐊᓐᑐᑕᒪᑫᐧᐃᓐ. ᑭᔥᐱᓐ ᑕᔑᓐᒋᑫᐧᐃᓐ ᒋᑐᒋᑲᑌᒃ 
ᐃᓀᑕᒪᓐ, ᑭᑕᐅᔑᐱᐊᒪᐧᐊᒃ ᐅᓐᑌᕆᐅ ᐃᔥᑯᑌ ᑲᐸᒥᓇᒧᐧᐊᒡ ᒋᐧᐃᓐᑕᒪᐧᐊᐧᑕ ᐧᐁᑯᓀᓐ ᐅᒋ.  
 
ᐊᐧᑲᔭᒥᑲᓇᐧᐁᒋᑫᐧᐃᓐ   
ᑭᔥᐱᓐ ᐧᐃᐱᐅᔑᐱᐃᑫᔭᓐ ᑫᒪ ᐧᐃᐱᓯᓐᑕᒪᓐ ᑕᔑᓐᒋᑫᐧᐃᓂᒃ, ᑭᐧᐃᓱᐧᐃᓐ ᑲᔦ ᑭᑐᔑᐱᐃᑲᓐ ᑫᒪ ᒪᓯᓇᐃᑲᓇᓐ 
ᑲᑭᐱᒋᓂᔕᐊᒪᐧᐊᐧᑕ ᐅᓐᑌᕆᐅ ᐃᔥᑯᑌ ᑲᐸᒥᓇᒧᐧᐊᒡ ᐅᑲᐃᔑᐊᑐᓇᐧᐊ ᐱᑯ ᐊᐧᐁᓀᓇᒃ ᒋᐧᐊᐸᓐᑕᒧᐧᐊᒡ ᑲᔦ ᐃᐃᒪ 
ᒪᒪᑲᑕᐱᑯᒃ. ᔕᑯᒡ ᑭ ᑭᑭᑐᐧᐃ ᐊᑭᑕᓱᓐ, ᑲᐃᔑᑲᐯᔑᔭᓐ ᑲᔦ ᑲᐃᔑᐱᐃᑲᑌᒃ ᐱᐧᐊᐱᑯᒃ ᑲᐅᒋᐅᔑᐱᐊᒪᑯᔭᓐ 
ᑕᑲᓯᐱᐃᑲᑌᐧᐊᓐ. ᑭᔥᐱᓐ ᐊᓄᑭᐧᐃᓐ ᐱᒥᐧᐃᑐᔭᓐ, ᑲᑭᓇ ᑭᑎᐸᒋᒧᐧᐃᓇᓐ ᑕᓇᑯᒋᑲᑌᐧᐊᓐ. ᑭᔥᐱᓐ ᐧᐃᒪᐧᐃᓀᔥᑭᑫᔭᓐ, ᑲᑭᓇ 
ᑭᑎᐸᒋᒧᐧᐃᓇᓐ ᑕᓇᑯᒋᑲᑌᐧᐊᓐ.  
 
ᐅᐅᐧᐁ ᑲᐧᐃᑕᔑᓐᑌᒃ ᑕᐅᓐᒋ ᑭᑭᓇᐧᐊᒋᒋᑲᑌ ᐸᑫᐱᐃᑲᓂᒃ 78 ᐅᓐᑌᕆᐅ ᐃᔥᑯᑌ ᑲᐸᒥᓇᒧᐧᐊᒡ ᐅᓇᑯᓂᑫᐧᐃᓐ, 1998, 

S.O. 1998 c. 15 (ᐅᓇᒋᑲᓐ B). 

